
—

Létzebuerg, den 28/05/2024

Har President,

Sou wéi den Artikel 80 vun eisem Chambersreglement et virgesiit, bieden ech lech, dés
parlamentaresch Fro un d’Ministere fir Gesondheet & Héichschoul a Fuerschung
weiderzeleeden.

Fir d'Enquéte « Vieillir en bonne santé » goufen eng ganz Partie Persounen iwwer 50 Joer zu
Létzebuerg gebieden, e Froebou auszeféllen an en Deel vun de Participanten huet och weider Tester,
weéi z. B. e Rich-Test gemaach. D'Zil vun der Etude ass et, méi Informatiounen ze gewannen, iwwert
d'Risike fir neurodegenerativ Krankheeten ze entwéckelen. De Projet gouf organiséiert vum Centre
national d'excellence pour la recherche sur la maladie de Parkinson (NCER-PD), an
Zesummenaarbecht mat der Uni.lu an dem Luxembourg Institute of Health.

An deem Zesummenhang weilt ech de Ministeren dés Froe stellen:
1. Wéi vill Persounen hunn un der Datenerhiewung deelgeholl?

2. Vill Persounen, déi un der Etude deelgeholl hunn, interesséieren sech fir d'Resultater, well si sech
Suerge maachen, bei der Auswaertung kéint eng Opféllegkeet entdeckt ginn. Mat wéi engem
Suivi kénnen d'Persounen, déi un der Etude deelgeholl hunn, rechnen?

o Waerte si informéiert ginn, wann hier Tester Hiweiser op en erhéichte Risiko fir eng
Erkrankung geliwwert hunn?

o Waerte si informéiert ginn, wann hier Tester keng Hiweiser op en erhéichte Risiko fir eng
Erkrankung geliwwert hunn?

3. Si weider Datenerhiewungsphase mat de Participante geplangt, fir ze suivéieren, wéi hire
Gesondheetszoustand an de kommende Joren evaluéiert?

Mat déiwem Respekt,

